
Atvinnuvega- og nýsköpunarráðuneytið 

Samráðsgátt 

 

14. október 2019 

 

Efni: Umsögn um frumvarp til laga um breytingu á lögum nr. 65/2015 um leigu 

skráningarskyldra ökutækja.  

  

Samtök fjármálafyrirtækja (SFF) vísa til frumvarps til laga um breytingu á lögum nr. 65/2015 um leigu 

skráningarskyldra ökutækja sem birt voru í samráðsgátt stjórnvalda þann 30. september síðastliðinn.   

 

Frumvarpið gerir breytingu á kílómetrastöðu akstursmælis skráningarskylds ökutækis óheimila og gefur 

Samgöngustofu heimild til að leggja stjórnvaldssektir á leyfishafa, einstakling eða lögaðila, sem breytir 

kílómetrastöðu skráningarskylds ökutækis, sem skráð er hjá Samgöngustofu sem ökutæki í 

notkunarflokki ökutækjaleigu.  

 

SFF telja að þarna sé stigið jákvætt skref en telja að betur megi ef duga skal.  

 

Lög um leigu skráningarskyldra ökutækja skylda Samgöngustofu til að birta niðurstöður um 

leyfissviptingar sbr. 11. gr. laganna. Frumvarpið gerir er hins vegar ekki ráð fyrir að skylda 

Samgöngustofu að birta niðurstöður um álagningu stjórnvaldssekta.  

 

SFF telja að samhliða sektarheimild Samgöngustofu vegna breytinga á kílómetrastöðu akstursmælis ætti 

að koma skylda stofnunarinnar til þess að birta opinberlega niðurstöður sínar um álagningu 

stjórnvaldssekta. Slíkt þekkist víða í stjórnsýslunni svo sem hjá Fjármálaeftirlitinu, Neytendastofu og 

Samkeppniseftirlitinu. Afmarka mætti þá skyldu við sektir á lögaðila svo ekki sé gengið lengra en þörf 

er á sbr. sjónarmið um persónuvernd. Birting upplýsinga um stjórnvaldssektir Samgöngustofu vegna 

lögbrots af þessu tagi myndi gefa haghöfum tækifæri til þess að bregðist við með viðeigandi hætti. 

Aðildarfélög SFF eru dæmi um fyrirtæki sem geta átt hagsmuna að gæta af vitneskju um svona 

meðhöndlun á skráningarskyldum ökutækjum en eðli málsins samkvæmt eru þetta jafnframt upplýsingar 

sem eiga erindi við mjög marga m.a. neytendur eða notendur þjónustunnar. 

 

SFF leggja því til að eftirfarandi texti bætist við frumvarpið sem verði grein nr. fjögur og 

gildistökugreinin verði þá nr. fimm: 

„4. gr. 

 

Við 13. gr. bætist ný málsgrein sem verður 9. mgr. og orðast svo: Samgöngustofa skal auglýsa með 

tryggilegum hætti þegar stjórnvaldssekt er lögð á lögaðila í Lögbirtingablaði og á vefsíðu sinni. 

Jafnframt getur Samgöngustofa auglýst beitingu stjórnvaldssekta á lögaðila á annan hátt eins og 

heppilegt þykir hverju sinni.“ 

 

 

Virðingarfyllst,  

f.h. Samtaka fjármálafyrirtækja  

  

 

 
_____________________________________ 

Margrét A. Jónsdóttir, lögfræðingur 


